
John DEBONO, Mary Rose mart it-Tabib Dr. Joseph Deguara, Susan
mart Paul Enriquez, Michael Debono, Margaret mart Prof. Henry Frendo,
Bernardette mart John Rausi, Ann mart Albert Cassar

VS

Mario u Esmeralda konjugi BURAGIAR, Bernardette armla ta’ Grezzju
Buhagiar, u Antoine u Carmel, ahwa Buhagiar

[I-Qorti:

Rat ir-Rikors Mahluf imressaq fl-10 ta’ Ottubru, 2013, li bih u ghar-
ragunijiet hemm imfissra, I-atturi talbu li din il-Qorti (a) ssib i I-
konc¢essjoni enfitewtika ghal zmien li jaghlaq ta’ disgha u disghin (99)
sena maghmula b’kuntratt pubbliku tad-9 ta’ Ottubru, 1909 fl-atti tan-
Nutar Dottor Giuseppe Camilleri dwar I-art tal-kejl ta’ tnax-il elf u sitta u
tmenin metri kwadri (12,086m?) imsejha “Tal-Bidni” li tinsab fil-kontrada
maghrufa bhala “Tad-Dawl” fil-limiti ta’ Wied il-Ghajn, drabi ohra indikata
fil-limiti ta’ FHaz-Zabbar”, kif ahjar imfissra fl-imsemmi att nutarili, u |-
benefikat ta’ razzett, kamra tal-ghodda, giebja u gnien li jinsabu fl-
imsemmija art ghaddiet lura b’sahhet il-ligi ghand I-atturi mal-gheluq tal-
imsemmija koncessjoni enfitewtika u li I-imharrkin ma ghad ghandhom |-
ebda jedd li jkomplu jzommuha taht idejhom; u (b) tawtorizzahom jiehdu
lura I-pussess tal-imsemmija art u I-benefikati li jinsabu fugha billi taghti
lill-imharrkin zmien qasir u perentorju biex johorgu 'l barra minnha.
Talbu wkoll I-ispejjez u zammew shih il-jedd taghhom ghal kull azzjoni ta’
danni u kumpens ghall-okkupazzjoni abbuziva kontra I-imharrkin;

Rat id-degriet taghha tal-14 ta’ Ottubru, 2013, li bih ordnat in-notifika lill-
imharrkin u tat direttivi lill-atturi dwar it-tressiq tal-provi min-naha
taghhom;

Rat it-Twegiba Mahlufa mressqa mill-imharrkin fil-5 ta’ Novembru, 2013,
li biha laqghu ghall-azzjoni attri¢i billi, b’'mod preliminari, galu li, tonqos
f'din il-Qorti s-setgha li tisma’ I-kawza minhabba n-natura tal-kaz ratione
materiae billi huma jgawdu b’titolu li jiswa I-gid i minnu l-atturi jridu
jnehhuhom. Fil-mertu, laqghu billi qalu li t-talbiet attrici ma jmisshomx
jintlagghu ghaliex huma ghandhom titolu tajjeb biex jibgghu jzommu I-
pussess tal-gid mertu tal-kaz. Ziedu jghidu li I-kawza tressqget hazin

ghaliex li wiehed jghid li xihadd gieghed izomm §id minghaijr titolu jfisser
li sa mill-bidunett, u dan zgur mhuwiex il-kaz f'din il-kawza;

Rat id-degriet taghha tal-5 ta’ Dicembru, 2013, li bih ordnat li gabel kull
hag’ohra ssir it-trattazzjoni tat-tieni eccezzjoni tal-imharrkin, dwar jekk
tonqosx f'din il-Qorti s-setgha li tisma’ u taqta’ I-kawza ratione materiae,
wara li waqt l-istess smigh I-gharef difensur tal-imharrkin fisser li I-klijenti
tieghu jghidu li jgawdu titolu ta’ kera fuq il-post bis-sahha tal-ligi u li
ghalhekk il-kaz messu tressaq quddiem il-Bord li Jirregola |-Kera;

Semghet it-trattazzjoni tal-avukati tal-partijiet dwar I-imsemmija
eccezzjoni preliminari u awtorizzat lill-istess partijiet biex iressqu noti ta’
riferenzi dwar l-istess ec¢¢ezzjoni;

Rat in-Nota ta’ Riferenzi mressqga mill-atturifit-12 ta’ Marzu, 20142

Rat in-Nota ta’ Osservazzjonijiet imressga mill-imharrkin fl-14 ta’ Marzu,
2014°, bi twegiba ghal dik tal-atturi;

Rat |-atti kollha tal-kawza;

Rat id-degriet taghha tal-20 ta’ Frar, 2014, li bih halliet il-kawza ghas-
sentenza dwar l-imsemmija e¢¢ezzjoni preliminari;

! Pag. 48 tal-process
2 Pagg. 51 — 3 tal-process
% Pagg. 54 — 5 tal-process

Ikkunsidrat:

lIli din hija azzjoni ghal zgumbrament minn gid. L-atturi, bhala s-sidien
ta’ art li kienet inghatat b’enfitewsi temporaniju, jridu li [-okkupanti tal-post
li hemm fuq dik I-art jinhargu minnha ladarba ma ghandhomx aktar titolu
ghaliha mal-gheluq taz-zmien miftiehem tal-imsemmija koncessjoni
enfitewtika;

lIli ghal din l-azzjoni, I-imharrkin laqghu billi, b’mod preliminari, galu li
tonqos f'din il-Qorti s-setgha li tisma’ u taqgta’ I-kawza minhabba li huma
ghandhom titolu tajjeb biex jibqghu jzommu I-art u dak mibni fugha. Fil-
mertu, laqghu billi qgalu li t-talbiet tal-atturi ma humiex misthoqgqga
minhabba t-titolu li huma ghandhom u ghaliex |-azzjoni tressget fuq
premessi hziena ghaliex ma jistax jinghad li huma jinsabu fil-pussess tal-
gid mertu tal-kaz minghajr titolu ladarba dan kien inghata lill-awturi
taghhom b’enfitewsi, ukoll jekk iz-zmien miftiehem kien ghalaq u
ghadda;

[lli din is-sentenza gieghda tinghata dwar I-e¢¢ezzjoni preliminari dwar il-
kompetenza ta’ din il-Qorti li tisma’ I-kawza ratione materiae;

[lli mill-fatti_rilevanti li_johordgu mill-atti jirrizulta li bis-sahha ta’ kuntratt
pubbliku tad-9 ta’ Ottubru, 1909* fl-atti tan-Nutar Dottor Giuseppe
Camilleri, Luigia Tonna tat b'titolu ta’ enfitewsi lil Girolamo Buhagiar,
ghal disgha u disghin (99) sena b’sehh mill-15 ta’ Awwissu ta’ qabel,
ghalga b’fond li jaghmel minnha, kif ahjar imfisser fl-istess kuntratt,
kollha tal-kejl ta’ ghaxart itmien, erba’ sighan u hames kejliet u kwart
(10T 4S 5%,K)°, u bil-patti u I-kundizzjonijiet kollha hemmhekk miftehma;

* Dok “A”, fpagg. 7 sa 18 tal-process
® Li jgibu kejl metriku ta’ 12,974.23m”

lli b’kuntratt pubbliku tat-23 ta’ Ottubru, 2007°, fl-atti tan-Nutar Dottor
Malcolm Mangion, I-imharrkin Mario u Esmeralda Buhagiar kisbu b’titolu
ta’ donazzjoni minghand Girolamo Buhagiar sehem minn hamsa (/s)
mhux maqgsum tal-utli dominju temporanju tal-imsemmi gid filwaqt li I-
imharrkin ilkoll flimkien kisbu tliet ishma minn hamsa (*/s) mhux
magsuma tal-istess ¢id b’xiri minghand qraba ohrajn tal-familja
Buhagiar. Din il-kisba saret taht il-patti u |-kundizzjonijiet imfissra fl-
imsemmi att. Fl-imsemmi kuntratt jissemma li I-gid kien suggett “ghall-
abitazzjoni a favur il-konjugi Mario u Esmeralda Buhagiar u I-komparenti
Grezzju u Bernardette Buhagiar”;

[lli fil-11 ta’ Di¢embru, 2007, sar kuntratt pubbliku iehor fl-atti tal-imsemmi
Nutar Dottor Malcolm Mangion bejn I-istess partijiet li bih kien i¢¢arat xi
taghrif dwar mandati moghtija, partikolaritajiet ta’ antenati u sar il-hlas
lura tal-prezz imhallas mill-imharrkin;

llli l-imsemmija koncessjoni enfitewtika ghalget fil-15 ta’ Awwissu tal-
2008;

lIli permezz ta’ ittra ufficjali tal-4 ta’ Settembru, 2013, l-atturi talbu lill-
imharrkin biex iroddulhom lura I-gid fuq imsemmi. Billi I-imharrkin ma
lagghux it-talba tal-atturi, dawn fethu I-kawza tallum fl-10 ta’ Ottubru,
2013;

llli I-konsiderazzjoni legali ewlenija fl-istharrig tal-ec¢ezzjoni taht ezami
hija dwar jekk din il-Qorti jmisshiex tisma’ I|-kawza jew jekk I-atturi
messhomx ressqu t-talbiet taghhom quddiem xi tribunal jew qorti ohra.
Fin-Nota ta’ sottomissjonijiet taghhom, I-imharrkin jghidu li din I-azzjoni
messha tressget quddiem il-Bord li Jirregola I|-Kera bhala t-tribunal
imwaqqaf b’ligi specjali biex iqis u jiddeciedi dwar talbiet bhal dik li

® Dok “B”, fpagg. 19 — 24 tal-process

ghamlu [-atturi fil-kawza miftuha minnhom. Huma jtennu li fuq il-post
igawdu t-titolu ta’ kirja moghtija lilhom bis-sahha tad-dispozizzjonijiet tal-
artikolu 12A tal-Ordinanza tal-1959 li Tnehhi I|-Kontroll tad-Djar’ u
ghalhekk ladarba hemm kirja fis-sehh din il-Qorti ma fadlilhiex is-setgha
li tisma’ u tqis it-talbiet attrici;

llli fil-kawza mnedija mill-atturi, il-kaz kollu taghhom jinbena fuq il-
premessa li l-imharrkin ma ghandhom I|-ebda titolu biex jibqghu jzommu
I-gid u ghalhekk geghdin jitolbu t-tnehhija taghhom mill-istess gid. FI-
imsemmija azzjoni taghhom, I-atturi jeskludu ghal kollox I-ezistenza ta’
kull titolu fl-imharrkin (minhabba I-fatt wahdu tal-gheluq taz-zmien tal-
koncessjoni enfitewtika), maghdud ukoll xi titolu ta’ lokazzjoni;

lIli z-zewq partijiet iressqu riferenzi ghal decizjonijiet tal-grati dwar I-
argumenti rispettivi taghhom;

lIi huwa princ¢ipju elementari imma fondamentali li meta titganqal
kontestazzjoni dwar jekk Qorti li quddiemha titressaq kawza ghandhiex
il-kompetenza li tismaghha, hija dik il-Qorti |li ghandha tistharreg u
tiddeciedi dwar ec¢¢ezzjoni bhal dik fl-aspetti kollha taghha. Dagstant
iehor huwa principju accettat li din il-Qorti, bhala Qorti ta’” kompetenza
ordinarja, ghandha s-setgha li tisma’ u taqta’ dwar kull kwestjoni ta’
ghamla c¢ivili sakemm is-setgha dwar kwestjoni bhal dik ma tkunx giet
moghtija lil tribunal spedjali b'ligi apposta®. Minkejja t-twessigh tas-
setghat moghtija lill-Bord li Jirregola |-Kera bis-sahha tad-
dispozizzjonijiet tal-Att X tal-2009, jibga’ |-fatt li dak il-Bord huwa tribunal
ta’ gurisdizzjoni specjali u din il-Qorti tibga’ t-tribunal ta’ Jurisdizzjoni
generali u s-setghat moghtija lill-Bord iridu jitfissru b’'mod ristrett bla
twessigh jew analogiji’;

" Kap 158
8App. Inf. 28.10.1994 fil-kawza fl-ismijiet Attard vs Attard (Kollez. Vol: LXXVIILiii.319)
® Ara App. Inf. MCH 4.12.2013 fil-kawza fl-ismijiet Enriketta Bonniéi et vs Gordon Borg

lIli inghad ukoll li I-kwestjoni ta’ gurisdizzjoni ta’ tribunal specjali, limitata
kif inhi bil-kompetenza specifika li li§i specjali taghtih, hija kwestjoni ta’
ordni pubbliku’®, u ma tistax tigi dediza fuq bazi ta’ ekwita’ jew
konvenjenza. Kemm hu hekk, il-ligi nfisha trid*? li fejn ikun il-kaz, Qorti
li ma tkunx wahda ta’ appell ghandha minn jeddha ex ufficio tiddikjara li
m’ghandhiex kompetenza, ukoll jekk ma tkunx tgajmet eccezzjoni
quddiemha f'dan is-sens®®;

i huwa fatt accettat li din il-Qorti hija megjusa bhala t-tribunal ta’
gurisdizzjoni ordinarja, filwaqt li I-Bord |li Jirregola I-Kera huwa meqgjus
bhala t-tribunal ta’ gurisdizzjoni spec¢jali (u limitata) fil-gasam tal-kirjiet ta’
fondi urbani, sewwasew minhabba li twaqggaf u jinsab regolat b’ligi
specjali u sal-limiti mfissra f'dik il-ligi. Bhalma jinghad dejjem u minghajr
kontestazzjoni, it-tribunal specjali ghandu |-gurisdizzjoni li taghtih il-ligi i
bis-sahha taghha huwa mwaqqgaf u ma jistax iwessaghha izjed minn dak
li taghtih dik I-istess ligi'*. Tista’ tkun gurisdizzjoni esklussiva, imma hija
dejjem wahda li trid titwettaq fil-parametri stretti ta’ dik I-istess ligi*>;

[lli I-problemi mnissla minn diffikulta’ dwar liema tribunal ghandu s-
setgha jisma’ kwestjoni bejn kerrej u sid dwar il-kirja minn dejjem kienu
ta’ wgigh ta’ ras u taw lok ghal ghadd bla qies ta’ decizjonijiet. Jinghad
biss Ii |-Qrati taghna stabilew, permezz ta’ sentenzi, certi regoli li
jiddeterminaw distinzjonijiet dwar is-setghat ta’ kompetenza wkoll fejn il-
kwestjoni kienet tidher li taga’ taht il-ligi spegjali®;

[l huwa fatt ukoll li n-natura ta’ azzjoni tiddependi mill-ghazla tal-parti i
tibdiha, u hija determinabbli mis-sura ta’ talbiet |i dik il-parti tkun
tathom'’. B’mod partikolari, il-kompetenza ma tiddependix fuq iz-zmien
meta ssir it-talba izda fuq il-materja tat-talba®®;

llli fdin il-kawza, dak li wiehed imissu jgis huwa jekk l-azzjoni attri¢i, kif
imfassla, u t-talbiet hemm maghmula, tistax qatt tinstama’ u tinqata’

% App. Civ. 28.2.1969 fil-kawza fl-ismijiet Carmelo Bugeja vs Giovanni Pace (mhix pubblikata)

' App. Inf. 29.3.1996 fil-kawza fl-ismijiet Grima et vs Spagnol et (Kollez. Vol: LXXX.ii.1163)

2 Art. 774 tal-Kap 12

¥ p.A. JA 31.10.2011fil-kawza fl-ismijiet Joseph Camilleri et vs International Trading Co Ltd

P A. MCH 2.7.2013 fil-kawza fl-ismijiet Massih Massihnia vs Stivala Properties Ltd et (mhix appellata)

* App. Inf. RCP 16.7.2012 fil-kawza fl-ismijiet P.L. John Privitera noe vs Josephine Camilleri

® App. Kumm.:11.5.1992 fil-kawza fl-ismijiet Edward Borg vs Edward Bartlett et, (mhix pubblikata) u s-sentenzi hemm
imsemmija

7 App. Civ. 7.10.1997 fil-kawza fl-ismijiet Frankie Refalo noe vs Jason Azzopardi et (mhix pubblikata)

¥ p.A. GCD 30.4.20009 fil-kawza fl-ismijiet Rev. David Morris noe vs Avukat Rachel Bonello et

mill-Bord. Din il-Qorti ssib li [-azzjoni attri¢i tmur lil hinn minn dik li hija I-
kompetenza specifika tal-imsemmi Bord taht id-dispozizzjonijiet relattivi
tal-Kapitolu 69, u ghalhekk, jidhrilha li I-atturi sewwa ghamlu li ressqu I-
azzjoni taghhom quddiem din il-Qorti. Dan gieghed jinghad bla ebda
hsara ghal kull difiza li I-imharrkin jistghu jtellghu kontra |-allegazzjoni tal-
atturi, u fost dawn hemm id-difiza ta’ titolu li jista® wkoll ikun ta’
lokazzjoni;

lIli dan jinghad ghaliex il-ligi nnifisha trid li azzjonijiet dwar tnehhija jew
zgumbrament ta’ persuni minn hwejjeg immobbli jitressqu quddiem din il-
Qorti ukoll li kieku kellhom ikunu mikrija jew okkupati minn persuni li
jogoghdu fihom'®. B’Zzieda ma’ dan, xieraq jinghad li ilu minn Zmien twil
accettat illi talbiet ghal zgumbrament minn gid immobbli jagghu taht is-
setgha ta’ din il-Qorti u mhux tat-tribunali spe¢jalizzati®. Din ix-xejra ta’
nsieb inzammet hajja u twettqget f'ghadd kbir ta’ sentenzi tal-grati taghna
u fug medda twila ta’ Zzmien?! u jidher li ghadha hekk sallum?®;

llli fid-dawl ta’ dawn il-konsiderazzjonijiet kollha u mqabblin mac-
cirkostanzi partikolari tal-azzjoni attri¢i, [-Qorti tasal biex issib li I-
eccezzjoni preliminari mqangla mill-imharrkin  Buhagiar mhijiex
misthogga u mhijiex sejra tilgaghha;

Ghal dawn ir-ragunijiet, il-Qorti gieghda taqta’ u tiddeciedi billi:

Tichad it-tieni e€cezzjoni tal-imharrkin, u ssib li din il-Qorti ghandha s-
setgha li tisma’ din il-kawza kif imressqa, u ghalhekk tordna li s-smigh
tal-kawza jitkompla quddiemha.

L-ispejjez marbuta ma’ din is-sentenza jkunu determinati mas-sentenza
ahharija.

9 Art. 47(3) tal-Kap 12

% Ara, fost l-ohrajn, App. Civ. 4.12.1957 fil-kawza fl-ismijiet Debattista et vs Farrugia (Kollez. Vol: XL1.i.559), App. Civ.
14.4.1997 fil-kawza fl-ismijiet Grima vs Vella (Kollez. Vol: LXXXI.i.476) u App. Inf. PS 8.6.2005 fil-kawza fl-ismijiet Victor
Peralta et vs Maria Curmi et

#Ara, fost I-ohrajn, App. Civ. 28.6.1957 fil-kawza fl-ismijiet Scalpello vs Falzon (Kollez. Vol: XL1.i.445), P.A. GV 27.3.1996 fil-
kawza fl-ismijiet Brincat et vs Blackman et (mhix pubblikata); u App. Inf. PS 22.11.2006 fil-kawza fl-ismijiet Maria
Azzopardi vs Joseph Calleja et

2 p A JA 25.3.2015 fil-kawza fl-ismijiet Avv. Noel Camilleri noe vs Walter Zammit pro et noe fost bosta ofrajn

